
Веска (былое мястэчка) 
Залессе з'явілася на картах Бе
ларуси ў канцы XV стагоддзя 
як невялікі прыватны фальва- 
рак. 3 XVIII стагоддзя яно 
становіцца ўласнасцю вядомага 
беларускага магнацкага роду 
Агінскіх. Спачатку Залессем 
валодаў віцебскі ваявода Мар- 
ціян Міхал Агінскі, а пазней - 
яго жонка і дзеці. У першай па- 
лове XVIII стагоддзя тут быў 
збудаваны выдатны палацава- 
гіаркавы ансамбль у стылі ба- 
рока.

Феадальныя сядзібы 
XVIII - першай паловы XIX ст. 
у сельскай мясцовасці мелі свае 
адметныя рысы. Перад тым як 
пачаць булаўніцтва, архітэктар 
стараўся ўлічыць усе асабліва- 
сці краявіду, прычым нястача 
тых ці іншых яго элементаў да- 
паўнялася штучна: выкопва- 
ліся ставы, рабіліся роўныя тэ- 
расы, пракладваліся прамаву- 
гольныя трасы прысадаў, раз- 
біваліся газоны.

Каб падпарадкаваць 
невысокую драўляную забу- 
дову вёскі перспективе мура- 
ванага ансамбля рэзідэнцыі, ся- 
лян нярэдка вымушалі сяліцца 
"ў адну вуліцу". Калі вясковая 
вуліца вяла да панскага палаца 
ці сядзібы, то атрымліваўся 
своеасаблівы прасторавы па- 
дыход, які ўзмацняў парад- 
насць велічнай двух- альбо 
трохпавярховай пабудовы.

Адначасова з палацам і 
ўзводзіліся вясковыя бажніцы 
- касцёлы ці цэрквы, прыда- 
рожныя капліцы, фамільныя 
спачывальні, якія з'яўляліся да- 
датковымі дамінантамі паміж 
забудовай вёскі і сядзібным ан
самблем.

Вучоныя вылучаюць 
тры асноўныя тыпы палацаў і 
сядзібных будынкаў, што буда- 
валіся на Беларусі ў XIX ст. 
Адны з іх у плане нагадваюць 
літару П, другія - падкову, а 
трэція маюць акрамя асноўнага 
корпуса асобныя флігелі. Агу- 
льным для ўсіх з'яўляецца па
радны двор, які злучае сядзібу 
з вуліцай або пад'язной алеяй.

Сядзіба Агінскіх у За- 
лессі размяшчалася ў глыбіні 
шырокага рэгулярнага фран- 
цузскага парку, які меў форму 
прастакутніка. Яго цэнтраль- 
ная частка ўяўляла сабою так 
званы "зялёны партэр" са скла- 
даным геаметрычным узорам, 
створаным з арыгінальна пад
ет рыжаных траўнікаў, хмызня- 
коў і невысокіх дрэў. Па баках

ГУЧЫЦЬ ПАЛАНЭЗ

Гучыць паланэз урачыста, узнёсла,
К нябёсам увысь душа, імкнецца, 
Напаўняецца пачуццем дзівосным,
Бы неба адкрываецца, здаецца.

Над краем быццам бы ўгары ляціш,
Як птах на скрыдлах белых,
Слухаеш і зачарована глядзіш,
Што ж ёсць цудоўней у свеце цэлым?

Тут паланэз Агінскага гучыць,
Аб Віллі, срэбным Нёмне,
3 тугой у сэрцы геній змог злажыць, 
Радзіме мілай спеў цуцоўны.

Ллег Трусаў

СЯДЗІБА АГІНСКІХ У ЗАЛЕССІ

Натхненне ўзяў ад родных ніў,
Муроў наваградскіх, гаёў залескіх,
Ён імі ў выгнаннях жыў,
I ў паланэзе ўсе яны ўваскрэслі.

Map ’янДаргель, 
г. Віцебск.

размяшчаліся цяністыя ліпа- 
выя алеі. Сядзібны дом быў 
драўляны і амаль квадратны ў 
плане. Яго атынкаваныя і пабе- 
леныя сцены прыемна гарма- 
навалі з чырвонай дахоўкай на 
страсе. Арыгінальны выгляд 
будынку надавалі восем бака- 
вых алькежэй (асобная частка 
будынка, якая выступае за агу- 
льны перыметр сцен і накрытая 
уласным дахам) - па два на 
кожным фасадзе. Высокі дах 
дазваляў мець на другім "ман- 
сардавым" паверсе шэраг жы- 
лых памяшканняў. Цэнтр га- 
лоўнага фасада быў выдзелены 
невялікім рызалітам з параднай 
двухпралетнай лесвіцай. На 
тыльным баку палаца знаходзі- 
лася прасторная галерэя. Ся- 
дзібны дом вылучаўся вялікай 
"бальнай" залай, хатняй каплі- 
цай з прыгожым разьбяным 
алтаром, густоўна абстаўлены- 
мі кабінетамі, спальнямі, куры- 
льнымі і іншымі памяшканнямі 
Па баках ад асноўнага буцынка 
размяшчаліся два асобна стая- 
чыя невялікія аднапавярховыя 
Г-падобныя павільёны. Паміж 
сядзібай і невялікім возерам 
знаходзіліся розныя гаспадар- 
чыя пабудовы. Яны былі акру- 
жаны плотам, а ад вачэй гасцей 
іх яшчэ і хавалі густа пасаджа- 
ныя па перыметры дрэвы. На 
жаль, да нашых дзён гэты ан
самбль XVIII стагоддзя не заха- 
ваўся Цяпер на яго месцы звы- 
чайнае калгаснае поле. Але ўжо 
існуе досыць рэальны праект 
поўнага аднаўлення гэтага цу- 
доўнага помніка архітэктуры, 
што дазваляе нам яшчэ спадзя- 
вацца ўбачыць яго ў ранейшай 
прыгажосці.

У 1984 г. падмуркі па
лаца XVIII ст. даследавалі ар- 
хеолагі. Аляксандр Кушнярэ- 
віч ускрыў плошчу памерам 
100 кв. м. Глыбіня культурнага 
пласта вагалася ад 40 см да 1 м. 
На глыбіні 1 -1,3 м знайшлі пад- 
муркі драўлянага палаца. Яны 
зроблены з валуноў, пакладзе- 
ны ў падмуркавы роў глыбінёй 
30-40 см "насуха" без вапнавай 
росшчыны. Былі знойдзены ка- 
валкі пячной кафлі, як рэльеф- 
най так і з роўнай паверхняй, а 
таксама паліванага, фаянсавага 
І фарфоравага посуду XVIII - 
пачатку XIX ст. Цікавасць для 

рэстаўратараў уяў- 
лялі каваныя дэталі 
былых аконных ра- 
маў.

Д а п ачатку 
XIX стагоддзя зале- 
ская сядзіба  бы ла 
звычайным шляхец- 
кім маёнткам, якіх у 
тыя часы ў Беларусі 
было мноства. Тым 
часам  яго гаспа- 
даром быў бьшы кух- 
м ай стар  л ітоўск і 
граф Францішак Кса- 
веры Агінскі. Не ма- 
ючы ўласных дзяцей, 
сваім спадчыннікам 
ён абраў пляменніка 
Міхала Клеафаса. Не- 
абходна адзначыць, 
што на той час апошні 
ўжо быў вядомай асо- 
бай. У Рэчы Пасгіа-

літай ён здолеў даслужыцца да 
пасады падскарбія літоўскага 
(намеснік міністра фінансаў 
Вялікага Княства Літоўскага), 
а падчас паўстання Тадэвуша 
Касцюшкі на свае грошы ства- 
рыў батальён конных падлоў- 
чых у 500 чалавек і двойчы 
спрабаваў з ім захапіць Менск. 
Пасля далучэння Беларусі да 
Расійскай імперыі ўся яго маё- 
масць была канфіскавана, а сам 
ён эміграваў у Заходнюю Еў- 
ропу. Аднак пазасталыя на Ра- 
дзіме ўплывовыя сябры дапа- 
маглі яму хутка вярнуцца даха- 
ты. У 1802 годзе ў Гародні ён 
прынёс прысягу на службу 
Аляксандру II і атрымаў най- 
высокі дазвол пасяліцца ў Бе
ларусь У сувязі з гэтым Фран- 
цішак Агінскі падарыў плямен- 
ніку фальварак Залессе, а сам 
пераехаў ва ўласны палац у Ма- 
ладзечна. Новы малады гаспа- 
дар запрашае вядомага вілен- 
скага архітэктара прафесара 
архітэктуры Міхала Шульца і 
пачынае перабудову. Капіта- 
льна перабудоўваецца стары 
палац і рэканструюецца парк. 
Парк разбіваецца на даклад- 
ныя геаметрычныя ўчасткі і за- 
саджваецца садовымі дрэвамі. 
Дарогі, што вялі да палаца, аб- 
саджваюцца цяністымі прыго- 
жымі піхтамі, якія рэгулярна 
падстрыгаюцца і добра дагля- 
даюцца.

Побач са старым буду- 
ецца новы мураваны палац. 
Яго цэнтральная двухпавяр- 
ховая частка ўпрыгожваецца 
порцікам з чатырма калонамі і 
завяршаецца невялікай вежач- 
кай з гадзіннікам. Непадалёку 
будуюцца двухпавярховы му
раваны млын, аднапавярховыя 
будынкі аранжарэй і цяпліц і 
невялікая капліца. Асабліва 
прывабліваў вандроўнікаў і га
сцей Агінскага новы парк з па- 
вільёнамі, масткамі і памятнымі 
камянямі. Адзін з іх быў пры- 
свечаны Тадэвушу Касцюшку. 
Побач з паркам знаходзіліся 
два звярынцы, дзе ўтрымліва- 
ліся дзікія жывёлы. Вочы раз- 
бягаліся ад мноства разнастай- 
ных кветак, што раслі на клум
бах у розных мясцінах сядзібы. 
Для адпачынку і роздуму існа- 
валі дзве альтанкі. Адна, мура- 
ваная, паўкруглая, стаяла на 
пагорку, другая, "кітайская", 
круглая з драўлянай галерэяй, 
дазваляла назіраць жыццё дзі- 
кіх жывёл у звярынцы.

Першапачаткова пла- 
навалася, што новы палац будзе 
мець сіметрычную  кампазі- 
цыю: цэнтральны двухпавяр
ховы корпус павінен быў злу- 
чацца аднапавярховымі аб'ёма- 
мі з бакавымі двухпавярховымі 
павільёнамі. Аднак па жаданні 
М. Агінскага збоку да будынка 
прыбудавалі выцягнутую  ў 
плане аранжарэю ў выглядзе 
аркады з вялікімі аркавымі во- 
кнамі. Пазней да гэтай аранжа- 
рэі перпендыкулярна дабуда- 
валі яшчэ адну - "американ
скую", якая з сонечнага боку 
была цалкам зашклёная. Гэта 
дазволіла архітэктарам ства- 
рыць утульны, закрыты з трох 
бакоў пабудовамі, невялікі па- 
надворак, дзе быў ім пасаджа-

Падмуркі палаца XVIII стагоддзя. Раскопкі А. 
Кушнярэвіча 1984г., здымак аўтара. Друкуецца ўпершыню.

ны фруктовы сад. Памеры но- 
вага палаца, будаўніцтва якога 
было завершана да 1805 году, 
былі вялікімі - 160 на 50 метраў. 
Вонкавы дэкор яго пры гэтым 
быў даволі лаканічным. Галоў- 
ныя ўпрыгожванні будынка - 
класічны чатырохкалонны да- 
рыйскі порцік перад парадным 
уваходам, а таксама высокая 
вежачка з гадзіннікам-куран- 
тамі, завершаная шарам са зво
нам, над цэнтральным корпу
сам.

Планоўка будынка ме
ла традыцыйную анфіладную 
сістэму. Праз парадны ўваход 
наведвальнік трапляў у пра- 
сторны вестыбюль з арнамен- 
тальнымі фрэскавымі разма- 
лёўкамі, адкуль праз адкрытыя 
дзверы адкрываўся перспек- 
тыўны выгляд на музычны са
лон, ружовую гасціную, білья- 
рдавую, сталовую і іншыя па- 
мяшканні. На другі паверх вялі 
каваныя вітыя лесвіцы. Там 
размяшчаліся жылыя пакоі, а 
таксама выдатна абстаўленая 
бібліятэка з меладычным вен- 
скім раялем аздобленая панэ- 
лямі з чырвонага дрэва і шмат- 
лікімі шафамі з кнігамі.

Побач з палацам зна- 
ходзілася капліца, пабудаваная 
ў стылі класіцызму. Гэта невя- 
лікі зальны храм з прастакут- 
нымі вокнамі і адной апсідай, 
дзе быў змесцаваны разьбяны 
двух'ярусны алтар. Над высо- 
кім вальмовым дахам узвыша- 
лася вежачка з шатровым ку- 
палам. Для ілюзорнага павелі- 
чэння ўнутранай прасторы 
сцены капліцы былі распісаны 
фрэскамі на архітэктурныя ма- 
тывы.

Варта адзначыць, што 
старыя пабудовы XVIII стагод
дзя захаваліся і сталі арганіч- 
ным дадаткам новага архітэк-

турна-паркавага ансамблю . 
Так усходняя ліпавая алея рэ
гулярнага парку стала галоў- 
най пад'язной дарогай да новага 
палаца. Пры гэтым яна прахо- 
дзіла ўздоўж яго заходняга па- 
вільёна, аранжарэі і вяла да во- 
зера. Французскі рэгулярны 
парк таксама захаваўся, але 
побач з ім яшчэ адзін віленскі 
архітэктар і дэкаратар Пеўзнер 
разбівае пейзажны парк у ан- 
гельскіх традыцыях. Збудаван- 
не дамбы са шлюзамі дазваляе 
павялічыць возера да двух гек- 
тараў і стварыць некалькі вы- 
спачак для лодкавых пагуля- 
нак. Тут жа будуецца і двух
павярховы вадзяны млын, сва- 
ім вонкавым строем больш 
падобны на паркавы павільён. 
Побач размяшчаўся батанічны 
сад з экзатычнымі еўрапейскімі 
і амерыканскімі раслінамі. Ад- 
м ы слова п акінутая роўная 
пляцоўка на зіму залівалася 
пад шырокую коўзанку. У са- 
мім жа парку тэрасныя наса- 
джэнні ліп і вязаў падзяляліся 
палянамі з прыгожымі квет- 
нікамі. За возерам у лесе знахо- 
дзіўся звярынец, дзе былі пра- 
сторныя вальеры для дзікіх 
жывёл, а таксама аглядныя алеі 
для гасцей.

А дчуваецца ў новай 
Залескай сядзібе і ўплыў мод- 
нага тады рамантызму, які ў 
першую чаргу выявіўся ў роз
ных так званых "малых архітэк- 
турных формах", раскіданых 
па ўсёй тэрыторыі комплексу. 
Залескі перыяд творчасці М. 
Агінскага надзвычай багаты і 
разнастайны. Безумоўна, вялі- 
кую частку свайго часу ён ад- 
даваў музыцы. Акрамя знака- 
мітага паланезу "Развітанне з 
Радзімай", прэм'ера якога як 
раз тут і адбылася, тут былі 
створаны разнастайныя фартэ-

піянныя п'есы, мазуркі, мар- 
шы, менуэты, рамансы і валь
сы, выдадзеныя ў двух тамах у 
Вільні ў 1816 годзе. Але ў 1822 
годзе М. Агінскі назаўжды па- 
кідае Залессе і пераязджае ў Іта- 
лію. Гэты радыкальны крок 
быў выкліканы яго расчара- 
ваннем у магчымасці стварэння 
аўтаномнага Вялікага герцаг- 
ства Літоўскага і пачаткам ру- 
сіфікацыі Беларусі. Вынікам 
гэтага стаў паступовы заняпад 
маёнтка, які хутка страціў сваё 
культурна-асветніцкае значэн- 
не, бо яго дзеці і ўнукі пераеха- 
лі ў заходнюю Літву, куды і 
перамясцілася галоўная рэзі- 
дэнцыя стараж ытнага роду. 
Сам жа Агінскі ў 1833 годзе па- 
мірае ў Фларэнцыі.

Значныя страты сядзі- 
бе прынесла Першая сусветная 
вайна. Недалёка ад маёнтка 
праходзіла лінія фронту, і За
лессе, акупаванае немцамі, не 
раз падвяргалася артылерый- 
скім абстрэлам. Менавіта яны 
цалкам знішчылі барочны ком
плекс XVIII стагоддзя і сур'ёз- 
на пашкодзілі парк.

Пасля Рыжскай дамо- 
вы 1921 года Залессе трапіла ў 
склад адноўленай польскай 
дзяржавы, і фальварак да 1927 
года належаў нашчадкам Агін- 
скага. Потым сядзібу набылі 
новыя гаспадары Жаброўскія. 
М арыя Ж аброўская зрабіла 
рамонт палаца і нават спраба- 
вала ўшанаваць памяць Агін- 
скага. У гады ж Вялікай Ай- 
чыннай вайны ў палацы знахо- 
дзіўся нямецкі штаб, а ў памя- 
шканні былой аранжарэі дзей- 
нічала пачатковая школа. У 
1953 годзе палац і парк узялі 
пад ахову дзяржавы. У паваен- 
ны перыяд тэрыторыя былой 
Залескай сядзібы была пера- 
дадзена ў распараджэнне вы- 
творчага аб'яднання "Смор- 
гоньсіліката-бетон", а ў па- 
мяшканнях палаца знаходзіўся 
дом для састарэлых. У 80-х га
дах мінулага стагоддзя выра- 
шылі аднавіць гэты комплекс і 
размясціць тут спецыялізава- 
ную навучальную ўстанову з 
мастацка-музычным ухілам. 
Пры гэтым частку памяшкан- 
няў планавалі аддаць пад музей 
М. Агінскага. У прасторных 
гасцёўнях палаца прапанавалі 
праводзіць музычна-літара- 
турныя вечары і навуковыя 
канферэнцыі. 3 1989 года ў За- 
лессі жыве традыцыя - адзна- 
чаць дзень нараджэння Міхала 
Клеафаса Агінскага. У гэты 
дзень тут гучыць музыка, ма- 
ладыя паэты чытаюць свае вер- 
шы, выступаюць і мэтры паэ- 
тычнага слова. У 1996 годзе 
гэту сядзібу перадалі Міністэ- 
рству культуры як філіял літа- 
ратурнага музея, у 2000 го
дзе - філіял музея гісторыі і 
музычнай культуры.

250-гадовы Юбілей з 
дня нараджэння Міхала Клеа
фаса Агінскага не прайшоў не- 
заўважаным. Гэта дата была 
ўключана ў спіс памятных дат 
ЮНЕСКА. У Залессі для наве- 
двальнікаў быў адкрыты адрэ- 
стаўраваны палац, а ў цэнтры 
Менска побач з былым Кафед
ральным саборам Святога Ду
ху на плошчы Свабоды ўсталя- 
валі музычную лаўку ў гонар 
нашага славутага суайчынніка. 
3 дапамогай спецыяльных на- 
вушнікаў можна пачуць пала- 
нез "Развітанне з Радзімай".

